
КОМИ РЕСПУБЛИКАСА ВЕСЬКӦДЛАН КОТЫРЛӦН
Ш У Ӧ М
“Оланін стрӧитӧм могысь выль му участокъяс инженернӧй да туй инфраструктураӧн могмӧдӧм кузя инвестиция проектъяс збыльмӧдӧм вылӧ, муниципальнӧй районъяслӧн да кар кытшъяслӧн муниципальнӧй юкӧнъяс мутасъясын му участокъяс лӧсьӧдӧм вылӧ, медым водзӧ сетны ас оланін стрӧитӧм могысь да найӧс водзӧ вузавны ас оланін стрӧитӧм могысь,  Коми Республикаса республиканскӧй сьӧмкудйысь меставывса сьӧмкудъяслы субсидияяс сетӧм могысь Коми Республикаын муниципальнӧй юкӧнъяс бӧрйӧм йылысь” Коми Республикаса Веськӧдлан котырлӧн 2008 во ӧшым тӧлысь 31 лунся 396 №-а шуӧмӧ вежсьӧмъяс пыртӧм йылысь
Коми Республикаса Веськӧдлан котыр шуис:
1. Пыртны “Оланін стрӧитӧм могысь выль му участокъяс инженернӧй да туй инфраструктураӧн могмӧдӧм кузя инвестиция проектъяс збыльмӧдӧм вылӧ, муниципальнӧй районъяслӧн да кар кытшъяслӧн муниципальнӧй юкӧнъяс мутасъясын му участокъяс лӧсьӧдӧм вылӧ, медым водзӧ сетны ас оланін стрӧитӧм могысь да найӧс водзӧ вузавны ас оланін стрӧитӧм могысь,  Коми Республикаса республиканскӧй сьӧмкудйысь меставывса сьӧмкудъяслы субсидияяс сетӧм могысь Коми Республикаын муниципальнӧй юкӧнъяс бӧрйӧм йылысь” Коми Республикаса Веськӧдлан котырлӧн 2008 во ӧшым тӧлысь 31 лунся 396 №-а шуӧмӧ вежсьӧмъяс содтӧдын индӧм серти.
2. Тайӧ шуӧмыс вынсялӧ сійӧс примитан лунсянь.

Коми Республикаса Юралысь   
            

             В. Гайзер
Сыктывкар
2013 вося кӧч тӧлысь 27 лун
 372 №

Коми Республикаса Веськӧдлан котырлӧн

2013 во кӧч тӧлысь 27 лунся 372 №-а шуӧм дорӧ

СОДТӦД

“Оланін стрӧитӧм могысь выль му участокъяс инженернӧй да туй инфраструктураӧн могмӧдӧм кузя инвестиция проектъяс збыльмӧдӧм вылӧ, муниципальнӧй районъяслӧн да кар кытшъяслӧн муниципальнӧй юкӧнъяс мутасъясын му участокъяс лӧсьӧдӧм вылӧ, медым водзӧ сетны ас оланін стрӧитӧм могысь да найӧс водзӧ вузавны ас оланін стрӧитӧм могысь,  Коми Республикаса республиканскӧй сьӧмкудйысь меставывса сьӧмкудъяслы субсидияяс сетӧм могысь Коми Республикаын муниципальнӧй юкӧнъяс бӧрйӧм йылысь” Коми Республикаса Веськӧдлан котырлӧн 2008 во ӧшым тӧлысь 31 лунся 396 №-а шуӧмӧ пыртӧм
ВЕЖСЬӦМЪЯС
“Оланін стрӧитӧм могысь выль му участокъяс инженернӧй да туй инфраструктураӧн могмӧдӧм кузя инвестиция проектъяс збыльмӧдӧм вылӧ, муниципальнӧй районъяслӧн да кар кытшъяслӧн муниципальнӧй юкӧнъяс мутасъясын му участокъяс лӧсьӧдӧм вылӧ, медым водзӧ сетны ас оланін стрӧитӧм могысь да найӧс водзӧ вузавны ас оланін стрӧитӧм могысь,  Коми Республикаса республиканскӧй сьӧмкудйысь меставывса сьӧмкудъяслы субсидияяс сетӧм могысь Коми Республикаын муниципальнӧй юкӧнъяс бӧрйӧм йылысь” Коми Республикаса Веськӧдлан котырлӧн 2008 во ӧшым тӧлысь 31 лунся 396 №-а шуӧмын:
1. Шуӧмлӧн водзкывйын “Коми Республикаын оланін стрӧитӧм сӧвмӧдӧмӧ ышӧдӧм (2011 – 2015 вояс)” дыр кадся торъя мога республиканскӧй уджтаслӧн “Оланін стрӧитӧм могысь мутасъяс комплекснӧя освоитӧм да сӧвмӧдӧм” уджтасув збыльмӧдӧм могысь” кывъяс вежны “Оланін стрӧитӧм могысь выль му участокъяс инженернӧй да туй инфраструктураӧн могмӧдӧм кузя инвестиция проектъяс збыльмӧдӧм вылӧ, муниципальнӧй районъяслӧн да кар кытшъяслӧн муниципальнӧй юкӧнъяс мутасъясын му участокъяс лӧсьӧдӧм вылӧ, медым водзӧ сетны ас оланін стрӧитӧм могысь да найӧс водзӧ вузавны ас оланін стрӧитӧм могысь,  Коми Республикаса республиканскӧй сьӧмкудйысь меставывса сьӧмкудъяслы субсидияяс сетӧм могысь” кывъясӧн.
2. 1 пунктын:

1) 4 пунктулын “абу сьӧмкудйысь источникъяс.” кывъяс  вежны “абу сьӧмкудйысь источникъяс;” кывъясӧн;

2) содтыны татшӧм 5 пунктув:

«5) “Му йитӧдъяс юкӧнын ӧткымын юалӧм ладмӧдӧм йылысь” Коми Республикаса Оланпаслӧн 5 статьяса 2 юкӧн серти Коми Республикаса тайӧ Оланпаслӧн 5 статьяса 2 юкӧнын индӧм гражданалы ас оланін стрӧитӧм вылӧ му участокъяс сетӧм.”.

3. 3 пункт киритны.

4. Оланін стрӧитӧм могысь выль му участокъяс инженернӧй да туй инфраструктураӧн могмӧдӧм кузя инвестиция проектъяс збыльмӧдӧм вылӧ Коми Республикаса республиканскӧй сьӧмкудйысь меставывса сьӧмкудъяслы субсидияяс сетӧм кузя Коми Республикаса олӧмӧ пӧртысь власьт органъясӧн удж котыртӧм йылысь положениеын, мый вынсьӧдӧма шуӧмӧн (1 №-а содтӧд):

1) 1пунктын:

а) 2 пунктув гижны тадзи:

«2) му участок вылӧ, мый колӧ оланін стрӧитӧм могысь могмӧдны инженернӧй да туй инфраструктураӧн, меставывса асвеськӧдлан органъясӧн эскӧдӧм инӧд индысь документъяслӧн либӧ кадастрӧвӧй паспортлӧн копияяс;”;

б)  5 пунктулын “канму экспертиза.” кывъяс вежны “канму экспертиза;” кывъясӧн;

в) содтыны татшӧм 6 пунктув:

«6) “Му йитӧдъяс юкӧнын ӧткымын юалӧм ладмӧдӧм йылысь” Коми Республикаса Оланпаслӧн 5 статьяса 2 юкӧнын индӧм му участокъяс мутасын, мый артыштӧма субсидия босьтӧм вылӧ оланін стрӧитӧм могысь инженернӧй да туй инфраструктураӧн выль му участокъяс могмӧдӧм кузя шыӧдчӧм инвестиционнӧй проект збыльмӧдӧм вылӧ, гражданалы, кодъясӧс индӧма Коми Республикаса тайӧ Оланпаслӧн 5 статьяса 2 юкӧнын, дон босьттӧг сетӧм йылысь меставывса асвеськӧдлан органлӧн кӧсйысьӧм.”;

2) 4 пунктын: 

а) коймӧд да нёльӧд абзацъясын “пунктулын индӧм инвестиция проектъяс кузя” кывъяс вежны “пунктулын индӧм критерийяс кузя” кывъясӧн; 

б)  витӧд абзацын “Водзӧ субсидияяс сетсьӧны” кывъяс вежны “Коймӧд ӧчередьӧн субсидияяс сетсьӧны” кывъясӧн, “инвестиция проектъяс кузя” кывъяс вежны “критерийяс кузя” кывъясӧн;

в) содтыны татшӧм выль квайтӧд абзац:

“Водзӧ субсидияяс сетсьӧны муниципальнӧй юкӧнъяслы критерий кузя, мый индӧма Шуӧмлӧн 1 пунктса 5 пунктулын, - шыӧдчӧмъясын индӧм мында.”;

3) содтыны татшӧм 61 пункт:

«61. Сэтшӧм случай дырйи, кор лӧсялана финансӧвӧй во вылӧ субсидияяс сетӧм вылӧ Коми Республикаса республиканскӧй сьӧмкудйын артыштӧм сьӧмкудйысь сьӧмыс содіс, сэки содтӧд сьӧмсӧ юкӧны тайӧ Положениеӧн урчитӧм пӧрадок серти татшӧм положениеяс кындзи:

Министерство лӧсялана финансӧвӧй во вылӧ да планӧвӧй кадколаст вылӧ Коми Республикаса республиканскӧй сьӧмкуд йылысь Коми Республикаса оланпасӧ вежсьӧмъяс вынсялан лунсянь, мый артыштӧ субсидияяс сетӧм вылӧ сьӧм содтӧмсӧ, 10 лунысь оз сёрджык йӧзӧдӧ содтӧд бӧрйӧм йылысь юӧр “Ӧтуввез” юӧр да телекоммуникационнӧй везйын  http://www.arch.rkomi.ru Министерстволӧн официальнӧй сайт вылын;

меставывса асвеськӧдлан органъяс сетӧны Министерствоӧ шыӧдчӧм да документъяс, мый индӧма тайӧ Положениелӧн 1 пунктын, медым участвуйтны содтӧд бӧрйӧмын, “Ӧтуввез” юӧр да телекоммуникационнӧй везйын  http://www.arch.rkomi.ru Министерстволӧн официальнӧй сайт вылын содтӧд бӧрйӧм йылысь юӧр йӧзӧдан лунсянь 20 уджалан лунӧн; 

Министерство видлалӧ тайӧ Положениелӧн 1 пунктын индӧм документъяссӧ да найӧс видлалан бӧртасъяс серти индӧм документъяс воан лунсянь 20 уджалан лунӧн дасьтӧ кывкӧртӧд. Министерстволысь кывкӧртӧдсӧ тайӧ Положениелӧн 1 пунктын индӧм документъяскӧд тшӧтш сетӧны Комиссияӧ сійӧс дасьтан лунсянь 5 уджалан лунӧн.”;

4) 7 пунктын:

а) “бӧрйӧм” кыв вежны “бӧрйӧм (содтӧд бӧрйӧм)” кывъясӧн;

б) “5, 6 пунктъясын” кывъяс вежны “5, 6 да 61 пунктъясын” кывъясӧн.

5. Ас оланін стрӧитӧм могысь водзӧ сетӧм вылӧ да ас оланін стрӧитӧм могысь найӧс водзӧ вузалӧм вылӧ муниципальнӧй районъяслӧн да кар кытшъяслӧн муниципальнӧй юкӧнъяс мутасысь му участокъяс лӧсьӧдӧм вылӧ Коми Республикаса республиканскӧй сьӧмкудйысь меставывса сьӧмкудъяслы субсидияяс сетӧм кузя Коми Республикаса олӧмӧ пӧртысь власьт органъясӧн удж котыртӧм йылысь положениеын, мый вынсьӧдӧма шуӧмӧн (2 №-а содтӧд):

1 пунктса 1 пунктув гижны тадзи:

“1) му участокъяс (му участок) вылӧ, кытчӧ артыштӧма нюжӧдны инженернӧй да туй инфраструктура ас оланін стрӧитӧм могысь найӧс (сійӧс) водзӧ вузалӧм вылӧ, инӧд урчитысь документъяслысь либӧ кадастрӧвӧй паспортъяслысь меставывса асвеськӧдлан органъясӧн эскӧдӧм копияяс;”.
Вуджӧдіс Кузнецова Н.А., 6 562 пас 

